
Pasunkaviaz

Laupang satuun tina naak munkaku-tikis, buntu aak tangis. Aupa ukain
a sunkavaizan zaku. Qabasang a, muskun inaak kaviaz ihaan iuciing
tusasaus siin gaitmal, tutuza tu manaskal daingaz.

Tasbanin tau gamisan a, isbu’anin aam, haiza naak kaviaz a dasun
isiata tama tina munhaan Taihuku. Aupa 1’ita tama, tina kuzakuza, 1’ita amin
Isiata masisitugas pantu. Tupa inaak a kaviaza tu na i’ita amin aipa vingkiu.
Haizang tatini munhaan Asang Nantu. Aupa tunlusqu aingka amin
tastulumag muhaan Nantu ta.

Masalpu naak a is’aang. Aupa untinianin aak ihaan Kalingku ti pantu’.
Mudaan aingka a, mapala aam inaam tu suci, mapatupa aam tu, asa tutupa tu
mapudaan i lai, na maqgtu ata ihaan suci ta pababazbaz; maaqtu amin
mapasatu ki masihal saduan tu sasing. Maaq i maupata a, na niin aam
masmuav tu mapaka salpu.

Taqu’ak tina naak tu, ukain a inaak kaviaz, niin aingka 1’iti isnavaan,
tatini ihaan Taihuku, tatini ihaan asang Nantu ta. Ukain bunun magtu
bazbazak, na ukain amin bunun mindangaz zaku. Asa aak tatangis miliskin.

Tupa tina zaku tu, nanu ata bunun tu nitu malmaluskun miqumis, maagq

a vaz’az a, sanasia madadaingaz tunlulusqu. Aupa i’iti naam a quma siin
kuzkuzaun, uka mita lumagq siin quma iTaihuku, pagpun nii aas
maszang intaa tu tunlusqu vingkiu. Si’ailun aak tina naak tu katu masalpu,

maag aingka amin a masalpu miliskin suu.

Tupa tama zaku tu, ma’aq ata bunun a, asa tutupa haiza a kaviaz, na
tudiipin ata manaskal miqumis. Aupa magqtu aingka pasi’ail’ail. Tupa aas tu
ukain suu kaviaz. Na taquaq aas tu, maaq a kaviaz un a, asa tu kan’anak
kilim, ni1 a kaviaz makus’anak minsuma munsu’an.

Maaq i pasunkaviaz ki bununa, asa tu mamantuk a is’aang, katu
tamakasu ki bunun. Asa tu paindadaingaz, maaq i haiza inigdian siin
qainimulmulan a, asa tu mapasi’ail. Asa amin tu tai’insun
pintamasaz. Maaqg i muliva ka sinkuzakuza a, katu mapising magasam
istaa. Na maqtuin amu min’uni masihal tu kaviaz. Haiphaipin ti a, niin aak
tatangis, tan’a aak tama tina tu qalinga, ukilimanin aak tatau kaviaz,
mumuskun aam saduu hagil, tataskun munkaku, muskun amin sanavan
thaan lumaq naak mapatas. Tutuza tu maaq 1 haiza’in a kaviaz a, mastaan

aak tu manaskal daingaz.

